
Direchtór Pôlcãwskôzkô 

 

To mie zrobic tak! Mô bëc pò mòjémù! 

Żłãpią kawiska, pôlą cygaretë... 

Të sã spóznił zôs? Zabierzã cë prémiã! 

To mô bëc ùróbk? Wicy zrobią kòtë... 

 

Za czim pleszczeta?! A robòta stoji... 

Co warkòwi związk? Mają pòstulatë?! 

Dzeż sã tacy Tónk, pewno co nabrojił... 

Sekrétérka niech zrobi mie harbatë... 

 

A z wieczórkã direchtór Pôlcãwskôzkô 

Òbùwô z trusyma pótkama szlorczi 

Tedë do łóżka sã ladëje prosto 

 

I rëchtëje dlô firmë zestôwk zbiorczi 

Pò rożewim winkù krëwinczi roscą 

A witro żdaje na niã òbrzészk słodczi... 

